
KO POT-ƊAA ANNDUDE E 
KUULAL NJUƁƁUDI MOOLAARE 
& EGGUGOL

Sifaa A

ƊAƁƁOOƁE NDEENKA HAKKUNDE LEYƊEELE

Irlannda

Leydi ndii
jooni

Leydi EU+
ngoɗndi

FULA



2

LOOWƊI

Hol ko waɗi njaɓataa ndee deftere? 3

Hol ko woni ndeenka hakkunde leyɗeele e hol baawɗo heɓde ɗum? 3

Hol ko woni Kuulal Njuɓɓudi Moolaare e Eggugol? 4

Hol ko woni ummital? 5

Hakkeeji maa nde ngonɗaa e ɗaminaade kuulal, hol leydi EU+ ƴewtotoo 

Ɗaɓɓaande maa 6

Hol to pot-ɗaa hoɗde nde tawa aɗa ɗaminii kuulal, hol leydi EU+ƴeewtotoo 

ɗaɓɓaande maa? 8

Hol ko ɗaminaa e maa e nder ngolɗoo laawol? 8

Hol binndanɗe nde potɗaa hollirde? 9

Hol ko waɗi aɗa doolɗinaa rokkude nate kooli maa e natal maa? 10

Hol ko woni batte mum, so a timminaani farillaaji maa? 11

Hol ko firti faddeede? 12

Hol no laamu nguu ƴettirta, hol leydi EU+ ƴeewtotoo ɗaɓɓaande maa? 13

Aɗa waawi yeewtideede ngam wallude faamde hol leydi EU+ ƴeewtotoo

ɗaɓɓaande maa 16

Mbele yeewtere ndee ina waɗee sahaa kala? 18

Hol seedagol ngol mbaaw-ɗaa rokkude ngam hollirde aɗa jogii ɓesngu

e nder leydi ngoɗndi e nder EU+? 19

Hol no golle ɗee njogori juutde kadi? 20

Hol ko woni so tawii a ɗaɓɓiino ndeenka hakkunde leyɗeele

e nder leydi EU+ ngoɗndi? 21

Hol ko foti waɗeede so kuulal ngal waɗaama? 22

Ko pot-ɗaa anndude e laabi wullitaango (so tawii kadi ko batte dartinaaɗe 

e wullitaango teskinngo ceerti) 24

Hol ko woni dokke keeriiɗe mooɓtetee? 25

Hol ko woni hakkeeji maa e ko yowitii e dokke keeriiɗe maa? 25



3

HOL KO WAƊI NJAƁATTA NDEE DEFTERE?

A naamndiima ndeenka hakkunde leyɗeele (anndiraaka kadi moolaare) e nder 

gooti e leyɗeele 31 ɗe EU+. Ɗuum firti ko jooni a wonii ɗaɓɓoowo ndeenka 

hakkunde leyɗeele. Ina foti taweede ko leydi ngoɗndi e EU+ woni ko e 

ƴeewtaade ɗaɓɓaande maa. Jooni noon aɗa fadi ngaal kuulal.

Ina moƴƴi paamen no leyɗeele EU+ ɗee ngollondirta sabu ɗuum ina waawi 

battinnde hol leydi ƴeewtotoo ɗaɓɓaande maa.

A heɓat kala bayaanuuji potɗi huutoreede e nder ndee deftere.

HOL KO WONI NDEENKA HAKKUNDE LEYƊEELE
KADI HOL BAAWƊO HEƁDE KA?

Aɗa waawi hatojinnde e ndeenka 

hakkunde leyɗeele so tawii a waawaa 

hootde leydi maa sabu aɗa hula 

tooñannge walla aɗa wonndi e baasal 

mawngal. Ɗum firti, yeru, nguurndam 

maa walla ndimaagu maa ina wonndi e 

caɗeele, laamuuji leydi maa ina mbaawi 

reende ma e caɗeele ɗe njogi-ɗaa ɗee. 

A heɓat humpitooji goɗɗi ko fayti e ndeenka hakkunde leyɗeele e nder deftere 

ceertunde.

Jooni aɗa woni e Ireland ngoɗndi ko leydi EU+. 

Leyɗeele EU+ ɗee ko:

Leyɗe 27 Jeyaaɗe e Dental Orop (EU): Ostiri, Belsik, Bulgaria, Croatia, 

Cyprus, Czechia, Denmark, Estooni, Finland, Farayse, Germany, 

Greece, Hungary, Italy, Latvia, Lithuania, Luxembourg, Malta, 

Netherlands, Poland, Portugal, Republic of Ireland, Romaani, 

Slovakia, Slovenia, Espaañ, Siweden e

Leyɗeele 4 goɗɗe: Iceland, Liechtenstein, Norway and Suwiis.

HOL KO WONI KUULAL JOWITIINGAL E NJUƁƁUDI 
MOOLAARE E EGGUGOL? 

Leyɗeele EU+ nanondirii e sariya kuuɓtodinka 

biyeteeka Kuulal Jowitiingal e Njuɓɓudi Moolaare E 

Eggugol (AMMR). Kaa ɗoo sariya ina wallita e 

ƴeewtaade, hol leydi ndi foti ƴeewtaade ɗaɓɓaande 

ndeenka hakkunde leyɗeele. Kaaɗoo sariya ina addana 

kadi leyɗeele EU+ wallondirde so tawii leydi ngootiri 

ina heɓa ɗaɓɓaande heewnde e sahaa gootum.

Aɗa waawi suɓaade wonde ngootiri e leyɗeele EU+ ƴeewtotoo ɗaɓɓaande maa 

kono a waawaa suɓaade hol leydi EU+ jogori toppitaade. Leydi ƴeewtotoondi 

ɗaɓɓaande maa ndee, ko kuule sariya AMMR ƴettata ɗum. 

So tawii woodi ko woni e ndee deftere 

nde a faamaani, aɗa waawi naamndaade 

gardiiɗo hoɗgol. 

E ɗuum sahaa, leyɗeele EU+ ina ƴetta tan, ko hol e maɓɓe jogori ƴeewtaade 

ɗaɓɓaande maa. 

So tawii ko leydi ngoɗndi EU+ tan foti ƴeewtaade ɗaɓɓaande maa, aɗa nawtee 

e ndiin leydi.

Leydi ndii
jooni

Leydi EU+ 
ngoɗndi



5

HOL KO WONI UMMITAL? 
Ina jeyaa e ko leyɗeele Orop ɗee mbaawi 

wallondirde, ko ƴettude kuule ngam:

• ɗaɓɓooɓe wonɓe jooni e leydi Orop 

ngoɗndi

• yimɓe ɓe ko ɓooyaani koo keɓi ndeenka 

hakkunde leyɗeele e nder leydi Orop 

ngoɗndi.

Ɗuum anndiraa ko ummital. 

So tawii aɗa ƴeewtee ngam ummoraade, a 

heɓat deftere jogiinde humpitooji goɗɗi ko 

fayti e ngolɗoo laawol, tawa ina hawti e 

leyɗeele Orop tawtorteeɗe e ummital

tiitoonde mum ko ‘Ko pot-ɗaa anndude e 

ummital’.

TEEŊTUƊUM! So a suɓaama ngam ummitaade, a waawaa suɓaade hol 

leydi ndi njahrete-ɗaa.

HAKKEEJI MAA NDE AƊA FADI KUULAL HOL LEYDI EU+ 
ƳEEWTOTOO ƊAƁƁAANDE MAA

So tawii ko ɗaɓɓaande adannde e ndeenka hakkunde leyɗeele, aɗa jogii hakke 

heɓde wasiyaaji sariya ɗi ngalaa njoɓdi. Aɗa waawi ɗaɓɓude ɗum e kala sahaa 

e laamu nguu. 

Basiyaaɗo sariya oo anndinte hakkeeji maa, kadi wallu ma e nder golle ɗee. So 

tawii a yoɓii ngam ƴettude wasiyaaji sariya, laamu nguu ina waawi waasde 

rokkude ma wasiyaaji sariya ɗi ngalaa njoɓdi. Wasiyaaji sariya ina mbaawi 

hokkeede e nder fedde kono basiyaaɗo oo rokkataa humpitooji maa keertiiɗi 

e yimɓe woɗɓe.

Aɗa waawi ɗaɓɓude wasiyaaji sariya so a jokkondirii e laamuuji ɗii e to suudu  

njuɓɓudi ballal sariya Citywest sarwiis wasiyaaji to nokku jaɓɓungal Citywest

HAKKEEJI MAA NDE AƊA FADI KUULAL HOL LEYDI EU+ ƳEEWTOTOO 
ƊAƁƁAANDE MAA (FECCERE 2)

Aɗa waawi naamnaade piroowo gorko walla 

debbo e ñaawoowo so tawii ɗuum ina weeɓinat 

ma haalde ngonka maa. Laamu nguu hormoto 

yiɗannde maa so waawi wonde fof.

Kadi aɗa jogii hakke ɗaɓɓude kesɗitingol e laabi, 

ngam suɓaade hol leydi EU+ ƴeewtotoo 

ɗaɓɓaande maa. So aɗa yiɗi ɗaɓɓude kesɗitingol, 

aɗa waawi jokkondirde e laamu nguu e neldude 

iimeel to jokkondiral@ipo.gov.ie. 

Aɗa jogii hakke jokkondirde e haaldude e Fedde 

Ngenndiije Dentuɗe Toppitiinde ko Fayti e Mooliiɓe 

(Fedde Ngenndiije Dentuɗe toppitiinde ko fayti e 

mooliiɓe, UNHCR) e kala fannu e nder golle moolaare.

UNHCR ina reena haajeeji e hakkeeji ɗaɓɓooɓe 

moolaare e mooliiɓe.

Jokkondiral UNHCR e humpitooji ko fayti e laabi 

moolaare ina tawee e hello UNHCR: 

https://help.unhcr.org/.

Aɗa waawi heɓde humpitooji goɗɗi ko fayti e ballal e golle ɗe keɓataa e 

nder deftere seertunde.

https://help.unhcr.org/

HOL TO POT-ƊAA HOƊDE NDE AƊA FADI KUULAL HOL 
LEYDI EU+ ƳEEWTOTOO ƊAƁƁAANDE MAA?

• Aɗa foti jooɗaade e ndii leydi haa jooni kadi.

• Aɗa yamiraa yahde tan to leydi EU+ woɗndi 

so laamuji ɗi waɗi maa jamiroore ngam ɗum.

• So tawii laamu nguu fellitii wonde leydi 

ngoɗndi e EU+ ƴeewtoto ɗaɓɓaande maa, 

laamu nguu ina yuɓɓina yah-ngartaa maa to 

ndiin leydi.

HOL KO ƊAMINAA E MAA E NGOL LAAWOL?

Aɗa doolɗii:

Keddo-ɗaa e ndii leydi nde ɗaɓɓaande maa ina winnditee.

So tawii a rokkaama ɗereeji wiisa walla yamiroore hoɗde e ko adii, ɗaɓɓu 
moolaare e nder leydi ndi ndokku-ɗaa ɗum ndii, so a arii toon.

Hokku kala kaayitaaji ID ɗi njogi-ɗaa ngam tabitinnde ko ngonɗaa koo.
So tawii aɗa joginoo kaayitaaji ID kono a wonndaa e maaji jooni e maa, 
aɗa foti humpitaade laamu nguu haa jooni wonde laamu leydi maa rokkii 
ma kaayitaaji ko adii.

Anndina laamu nguu kala nde njah-ɗaa e leydi EU+ ngoɗndi kadi. 

Habrir laamu so tawii a jooɗiima e leydi EU+ tawa a alaa yamiroore.

Habrir laamu nguu kala galle ɓadiiɗo mo njogi-ɗaa e nder leydi EU+ 
ngoɗndi. 

TEEŊTUƊUM! Aɗa doolɗinaa e sariya rokkude nate kooli maa, ƴettude 

natal maa.

HOL BINNDANƊE POTƊAA HOLLIRDE?

Renndin e laamu nguu kala binndanɗe ɗe njogi-ɗaa e maa ko fayti e:

• seedantaagal maa (kaayitaaji jibinannde, 

paaspoor, kaayitaaji ciftinorgal annditinol maa) 

• tawtoraaɓe galle ɓadtiiɓe e nder leyɗeele EU+ 

(kaayitaaji laawɗuɗi, seedantaagal aɗa 

jokkondiri) 

• jooɗanɗe ɓennuɗe e leyɗeele leyɗeele EU+ 

(fawaade e ƴamiroore hoɗde, ɗereeji wiisa walla 

heɓde jannde dipolomaaji duɗal walla duɗal 

jaaɓi-haaɗtirde).

Hokku humpito ngoo ko yaawi. Ko noon, leydi EU+ toppitiindi ɗaɓɓaande maa 

ndee, ina waawi anndeede e yaawre.



9

HOL KO DOOLƊINII ROKKUDE NATE KOOLI MAA E NATAL 
MAA?

Laamu leydi ndii ƴettat nate kooli 

maa e natal maa. Ɗeeɗoo dokke, 

kam e bayaanuuji jowitiiɗi e 

mbaydi maa e bayaanuuji goɗɗi 

jowitiiɗi kadi, neldetee e lowre 

Orop renndinnde, wiyeteende 

Eurodac.

Ndee lowre huutortee ko e kala 

leyɗeele 31 EU+ baawɗe huutoraade 

dokke maa ngam heɓde bayaanuuji 

maa. So a yahii leydi ngoɗndi e nder 

EU+ tawa a alaa yamiroore, tawa kadi 

nate kooli maa ƴettaama kadi, kala 

dokke maa ɗe ndesaaɗe e Eurodac, 

laamuuji leydi ndii njiyat ɗe. 

bayaanuuji goɗɗi jowitiiɗi e lowre 

Eurodac ina tawee e deftere 

ceertunde.

HOL KO WONI BATTE MUM SO A HUUTORAAKI 
FARILLAAJI MAA?

So a gollondiraani e laamu nguu, 

ɗum ina addana ɗaɓɓaande maa 

batte bonɗe kadi.

So a rokkaani nate kooli maa, 

laamu nguu ina waawi wiyde a alaa 

haaje yiɗde mooleede to Orop 

kadi. Ɓe ngoppa ƴeewtaade 

ɗaɓɓaande maa, ɗum firtii ko a a 

alaa haaje jogaade hakke 

heddaade e ndiin leydi. 

So tawii aɗa yaha leydi EU+ 

ngoɗndi tawa a alaa yamiroore 

walla aɗa ɗaɓɓa ndeenka 

hakkunde leyɗeele e nder leydi 

EU+ ngoɗndi, ina waawi taweede 

aɗa artiree e leydi EU+ ndi halfinaa 

ƴeewtaade ɗaɓɓaande maa.

So tawii aɗa woni e leydi EU+ 

jooni wonaa ndi ɗaɓɓe-ɗaa 

tawtoreede, ndimaagu maa ina 

waawi ustaade, kadi aɗa waawi 

heɓde ballal seeɗa.

Irlannda
Leydi EU+ 
ngoɗndi 

HOL KO FADDUGOL FIRTI?

Nanngeede firti ko aɗa waɗee e nder nokku keeriingu ngu mbaawaa yaltude e 

dow wellitaare. Laamuuji ɗii ina foti jogaade daliilu laaɓtungu ngam jogaade 

ma. Ina doolɗii ɓe hoolkisaade wonnde alaa cuɓal woɗngal waawi waɗeede e 

haala maa. Laamu nguu ƴeewtoto ngonka maa keeriika ko adii nde waɗde 

kuulal. Sabaabuuji nanngugol ina waawi wonnde, yeru: 

• geɗe teeŋtuɗe e ɗaɓɓaande 

moolaare maa (yeru, ciftinorgal 

annditagol maa) mbaawataa 

hoolkiseede tawa aɗa nanngaa

• a hormaaki fartaŋŋe joɗaade nokku 

keeriingu, walla ina woodi gannuɗi 

a doggii kadi laamu nguu waawaa 

yiytude ma 

• a heɓii kuulal ngam nawde ma to 

leydi EU+ toppitiindi ƴeewtaade 

ɗaɓɓaande moolaare maa, kadi ina 

woodi caɗeele a waawi doggude 

hade nawde maa 

• aɗa addana ɗum caɗeele kisal.

So tawii a nanngaama, aɗa waawi wullitaade kuulal ngal, aɗa waawi ɗaɓɓude 

ballal sariya e wakkilaagu tawa alaa njoɓdi. 

TEEŊTUƊUM ! So a yahii leydi EU+ ngoɗndi tawa a alaa ƴamiroore, ɗum 

ɓeydat baasal ngam nanngeede e ko fayi arde ma.

HOL NO LAAMU NGUU ƳETTIRTA HOL LEYDI EU+ 
ƳEEWTOTOO ƊAƁƁAANDE MAA?

So tawii ko ɗaɓɓaande adannde woni ko ɗaɓɓaande maa ngam ndeenka 

hakkunde leyɗeele e nder leydi EU+, ina waɗi dalillaaji keewɗi gaddanɗi won 

e leydi EU+ waawde ƴeewtaade ɗaɓɓaande maa.

1) Jokkondiral ɓesngu

Sabaabu gadano e ɓurɗo teeŋtude ko tawtoraaɗo 

galle ɓadiiɗo ina joginoo ndeenka hakkunde 

leyɗeele tawo walla ina ɗaɓɓa ndeenka hakkunde 

leyɗeele jooni e nder leydi EU+ ngoɗndi, tawa aɗa 

foti hawrude e maɓɓe hade ɗaɓɓaande ndeenka 

hakkunde leyɗeele maa ƴeewtee.

Tawtoraaɗo galle ɓadiiɗo ina njiytee ko:

• gorko maa debbo maa

• jom suudu maa mo resndaaka mo njogi-ɗaa jokkondiral tiiɗngal

• ɓiɗɗo maa (mo duuɓi mum njahrata e 18, mo resndaaka kadi).

TEEŊTUƊUM! Aɗa doolɗii waawde hollirde ko yaawi wonde aɗa 

jokkondirii e oon neɗɗo hade naatde maa e diiwaan leyɗeele EU+ ɗee. 

Ɗuumɗoo sahaa ina waawi hawtude e yahdu ummoraade e leydi maa.

So tawii aɗa jogii tawtoraaɗo galle hoɗɓe e leydi ngoɗndi e nder EU, laawol ɓurngol 

moƴƴude ngam rokkude humpito ko timminnde finndewol biyeteengol ‘tiimtorde 

yiytagol ɓesngu’. So tawii aɗa jogii tawtoraaɗo galle hoɗɓe e leydi EU+ ngoɗndi, 

tawa a heɓaani tawo ngolɗoo finndewol, haaldu e giilorɗo walla e basiyaaɗo maa to 

bannge sariya. Ɓe mbaawi kadi wallude ma e heblude finndewol ngol.

Aɗa waawi heɓde humpitooji ɓurɗi laaɓtude ko fayti e mbaawka hawrude 

e tawtoraaɗo galle e nder feccere tiitoonde ‘Hol ko woni seedeeji ɗi mbaaw-

ɗaa rokkude ngam hollirde aɗa jogii galle e nder leydi EU+ ngoɗndi?’

HOL NO LAAMU NGUU ƳETTIRTA HOL LEYDI EU+ ƳEEWTOTOO 
ƊAƁƁAANDE MAA? (FECCERE 2 NDE 3)

2) Ƴamiroore naatde e leydi EU+ keeriindi 

Leydi EU+ ina waawi ƴeewtaade ɗaɓɓaande maa so tawii kadi:

• aɗa jogii ɗereeji wiisa walla yamiroore hoɗde e leydi 

EU+ ngoɗndi

• a naatii e leydi EU+ ndi aɗa waawi naatde tawa a 

jogaani ɗereeji wiisa sabu leydi maa ina jogii 

nanondiral e ndiin leydi.

3) Kaayitaaji jannde walla dipolomaaji

• A rokkaama seedantaagal walla dipolomaaji caggal 

nde njanngu-ɗaa e hoore maa to duɗal jannde e 

nder leydi EU+ ko famɗi fof hitaande jannde 

wootere.

4) Naatgol e leydi EU+ keeriindi tawa a jogaani ƴamiroore

Leydi EU+ ngoɗndi ina waawi ƴeewtaade ɗaɓɓaande maa, so tawii:

• a taccii keeri yaajɗi ngootiri e leyɗeele EU+ tawa 

a alaa yamiroore

• a hisnaama e maayo e juuɗe laamuuji leydi EU+ 

e yahdu maa feewde e Orop 

• a ɗaɓɓii ɗaɓɓaande ndeenka hakkunde leyɗeele 

e nder nokku to laaɗe diwooje njolnata e nder 

ngootiri e leyɗeele EU+. 

HOL NO LAAMU NGUU ƳETTIRTA HOL LEYDI EU+ ƳEEWTOTOO ƊAƁƁAANDE MAA? 
(FECCERE 3 NDE 3)

5) Hawrutde e tawtoraaɗo galle toppitiiɗo e fawaade e mum

Aɗa fawii e toppitagol tawtoraaɗo galle maa tawaanɗo e nder leydi ngoɗndi 

e nder EUwalla aɗa jogii tawtoraaɗo galle maa e nder leydi EU fawii ko 

e toppitagol maa. 

Tawtoraaɗo galle gonɗo e dow mum ina waawi haajaade ballal sabu:

• reedu

• heɓde ɓiɗɗo keso jibinaaɗo

• ñawu hakkille walla ɓanndu bonngu

• ŋakkeende tiiɗnde

• ñawu hakkille tiiɗngu

• nawyude. 

E nder haalaaji wonde e dow maa, aɗa foti hollirde wonde aɗa waawi 

toppitaade gonɗo e toppitagol maa oo walla wonde tawtoraaɗo galle maa ina 

waawi toppitaade ma.

6) Dalillaaji ballal neɗɗaagu

Ina waawi tawa ko daliilu neɗɗankaagal addani leydi EU+ keeriindi ƴeewtaade 

ɗaɓɓaande maa. Ɗum ina waawi tuugnaade e ɗiiɗoo dalillaaji:

• miijooji ɓesngu

• miijooji renndo

• miijooji pinal.

Leydi EU+ ngoɗndi ina waawi ɗaɓɓude ƴeewtaade ɗaɓɓaande maa, ngam dalillaaji ɗi 

limtu-ɗaa dow ɗii, kono kuulal cakkitiingal maa won e laamu nguu e nder leydi ndii.

AƊA WAAWI YEEWTIDEEDE NGAM WALLUDE FAAMDE 
HOL LEYDI EU+ ƳEEWTOTOO ƊAƁƁAANDE MAA

So tawii ko ɗaɓɓaande maa adannde woni ko aɗa ɗaɓɓa moolaare, laamu 

nguu ina foti yuɓɓinnde yeewtere keeriinde e maa.

TEEŊTUƊUM! Ɗuum wonataa yeewtere moolaare. Yeewtere ndee ina yiɗi 

anndude hol leydi EU+ foti ƴeewtaade ɗaɓɓaande maa kadi. 

Ndee yeewtere ina waɗi paandaale nayi mawɗe:

• ngam mooɓtude bayaanuuji baawɗi wallude laamu nguu e fellitaade leydi 

EU+ toppitiindi ndii

• ngam accude on naamnoo kala naamne ko fayti e no laabi ɗii, ngam 

anndude leydi EU+ toppitiindi ndii mbaɗirtee

• ngam newnude e naamne ko fayti e kala humpito ngo woni e ndee deftere

• ngam naamndaade ma so tawii won sabaabuuji gaddanɗi ma yahde leydi 

EU+ ngoɗndi walla hol ko addanta ma accude heddaade e ndii leydi.

Yeewtere ndee waɗetee ko e ɗemngal ngal paam-ɗaa no feewi. So tawii a 

anndaa Engele, firoore ina wallita ma jokkondirde e laamu nguu e nder 

yeewtere nde.

AƊA WAAWI YEEWTIDEEDE NGAM WALLUDE FAAMDE HOL LEYDI EU+ 
ƳEEWTOTOO ƊAƁƁAANDE MAA (FECCERE 2)

Hay gooto e bayanuuji ɗi ndokku-ɗaa ɗii, renndintaake e laamu walla e 

laamuuji leydi maa.

So tawii won ko woni e nder yeewtere nde ko laaɓaani, aɗa waawi naamnaade 

kadi. Ina moƴƴi e maa e giilorɗo oo fof, paamon kala ko woni, ko ɗum waɗi 

naamne ina njaɓɓaa sahaa kala.

Oodiyo yeewtere ndee tonngetee, a 

hollitee ciimtol binndol ko haalaa ɗuum. 

So tawii, caggal nde keɓ-ɗaa ciimtol 

binndital yeewtere maa, aɗa sikki won e 

humpito ngoo ko sellaani, aɗa yiɗi 

waylude ɗum, aɗa waawi ɗaɓɓude ɗum. 

So tawii ina doolɗinii, aɗa waawi kadi rokkude kaayitaaji goɗɗi caggal 

yeewtere ndee, walla rokkude dalillaaji ko waɗi aɗa fotaani nawteede e leydi 

EU+ ngoɗndi.

So tawii aɗa jogii haa jooni humpito walla kaayitaaji ɗi hokkaani tawo, ina 

doolɗinii rokkude ɗum e laamu nguu.

Aɗa waawi neldude ɗe e konte maa elektoronik to Portal Reende hakkunde 

leyɗeele walla e iimeel to contact@ipo.gov.ie.

MBELE YEEWTERE INA WAƊEE SAHAA KALA?

So tawii ko ɗaɓɓaande maa adannde woni ko aɗa ɗaɓɓa moolaare, laamu nguu 

ina waawi suɓaade haa jooni waasde waɗde yeewtere neɗɗo keeriinde so tawii:

• leydi EU+ toppitiindi ƴeewtaade ɗaɓɓaande maa, ina anndaa kadi

• ɓe njogii ko humpitooji keewɗi ngam suɓaade hol leydi EU+ jogori 

ƴeewtaade ɗaɓɓaande maa ndee

• aɗa yaakorii yeewtere ko adii, ɗuum tawa a haalanaani laamu nguu hol ko 

waɗi a waawaa tawtoreede

• a ronkii jokkondirde e laamu nguu.

So yeewtere yuɓɓinaaka, aɗa waawi ɗaɓɓude kadi. So tawii giilorɓe ɓee cikkii 

ina njogii humpitooji keewɗi ngam ƴellitaade ñaawoore maa, ina mbaawi 

salaade ndee ɗaɓɓaande kono ina doolɗii rokkude hujjaaji maɓɓe ngam 

waasde waɗde yeewtere ndee.

HOL HUJJA KA MBAAW-ƊAA ROKKUDE NGAM HOLLIRDE 
AƊA JOGII ƁESNGU E NDER LEYDI EU+ NGOƊNDI?

Laawol ɓurngol moƴƴude ngam rokkude humpito dow tawtoraaɗo galle maa 

ko timminnde finndewol ‘tiimtorde yiytagol ɓesngu’.

Ko jiidaa e ɗuum, rokku kala kaayitaaji laamu baawɗi hollirde jokkondiral 

mooɗon. Aɗa waawi kadi rokkude sifaaji seedeeji goɗɗi, yeru seedeeji ngam 

hollirde wonde aɗa heddii e jokkondirde e tawtoraaɗo galle maa ko wayi no 

nate, iimeeluuji walla mesasuuji binndaaɗi.

So tawii a alaa hujjaaji ko fayti e jokkondiral maa, 

laamu nguu ina waawi naamnaade ma waɗde 

ƴeewndagol DNA ngam hollitaade oɗon jokkondiri. 

Aɗa waawi hawrutde e tawtoraaɗo galle maa tan so tawii onon ɗiɗo fof on 

mbinndii e binndol wonde on njiɗii hawrutde. Aɗa foti etaade rokkude ndee 

winndannde e ɗemngal Enngele so aɗa waawi.

Puɗɗo-ɗaa feewnude ngooɗoo humpito ko yaawi.

So tawii aɗa jogii naamne goɗɗe walla 

aɗa yiɗi wasiyaaji ko fayti e jokkondire 

ɓesngu, aɗa waawi naamnaade ballal 

e wasiyaaji sariya kadi. 

So tawii aɗa jogii tawtoraaɗo galle maa 

e nder leydi EU+ ngoɗndi kono aɗa 

jokkondiri e maɓɓe, ina woodi pelle 

baawɗe wallude ma heɓde ɓe. 

Aɗa waawi jokkondirde e ɗeen pelle, tawa aɗa huutoroo bayaanuuji gonɗi les ɗii:

Croix-Rouge Irlande ina rokka ballal keewngal wonande ɗaɓɓooɓe ndeenka 

hakkunde leyɗeele. Ƴeew Find Missing Family - Irish Red Cross ngam 

humpitaade ko faati e rewindaade ɓesngu.

https://www.redcross.ie/find-missing-family/
https://www.redcross.ie/find-missing-family/
https://www.redcross.ie/find-missing-family/

HOL NO GOLLE ƊEE NJOGORI JUUTDE? 

Jokkondiral hakkunde leyɗeele ina heewi jogaade hakkunde 

lewru 1 e feccere haa lebbi 3, kono ɗuum ina waawi 

juutde fawaade e ngonka maa.

So tawii leydi EU+ ngoɗndi hollitii ɓe ƴeewtoto ɗaɓɓaande 

maa, aɗa waawi nawtoreede e nder lebbi 6 caggal nde ɓe 

njaɓi ɗaɓɓaande nawtoreede ma.

So tawii ɗaɓɓaande ndee ko sabu aɗa jogii tawtoraaɗo 

galle maa e nder leydi EU+ ngoɗndi, nawtoreede maa ndee 

jogirtee ko ɓuri teeŋtude

So tawii jooni aɗa nanngaa walla aɗa nanngaa e ko fayi 

arde, haala maa ina jogori ƴeewteede e yaawre.

Nawtoreede maa ina foti yuɓɓineede e nder jonte 5. So 

tawii nawtoreede ndee waɗaaka e nder jonte 5, aɗa 

yaltinee e kasoo kadi. Kono, nawtoreede maa ina haa 

jooni yuɓɓinee e nder lebbi 6 tuggi ñalnde nde leydi EU+ 

halfinaa ƴeewtaade ɗaɓɓaande maa, ndeen jaɓi 

ɗaɓɓaande ndee.

So tawii aɗa tawee e kasoo ngam waɗde bonannda, 

dumunna mo njogor-ɗaa nawtoreede ina waawi ɓeydeede 

haa ɓura hitaande 1.

(duuɓi 3)

Ko ɓuri 
teeŋtude

TEEŊTUƊUM! So a doggii, a suuɗiima walla a 

gollondiraani e laamu nguu e yuɓɓo nawtoreede ndee, 

waktuuji nawtoreede ndee ina mbaawi ɓeydeede haa 

ɓura duuɓi 3.

HOL KO WONI SO TAWII A ƊAƁƁIINO NDEENKA 
HAKKUNDE LEYƊEELE E NDER LEYDI EU+ NGOƊNDI?

Aɗa waawi ɗaɓɓude ndeenka hakkunde leyɗeele tan e nder leydi ngootiri e 

EU+. So tawii a ɗaɓɓiino ndeenka hakkunde leyɗeele e nder leydi EU+ 

ngoɗndi, aɗa artiree e leydi EU+ ndi toppitii ƴeewtaade ɗaɓɓaande maa.

So tawii won humpito hollirngo leydi EU+ ngoɗndi ina jogii baawɗe ƴeewtaade 

ɗaɓɓaande maa, anndinoore neldetee ko e ndiin leydi. So tawii ndiin leydi EU+ 

hollitii wonde ƴeewtotoo ɗaɓɓaande maa, aɗa rokkee kuulal nawtoreede dow 

ngal, tawa ina hollita hol leydi EU+ ndi nawtore-ɗaa.

So tawii wonaa ɗaɓɓaande maa adannde woni ko aɗa ɗaɓɓa ndeenka 

hakkunde leyɗeele, walla tawa ko leydi EU+ ngoɗndi tan foti ƴeewtaade 

ɗaɓɓaande maa, laamu nguu ina waawi waasde waɗde yeewtere keeriinde 

e maa. 

Kono, a heɓat fartaŋŋe hollirde hol ko waɗi a fotaani nawteede e ndiin leydi 

walla hol ko waɗi a fotaani heddaade e ndii leydi. 

Aɗa waawi heɓde bayaanuuji no ndokkir-ɗaa ɗii bayaanuuji les ɗoo:

Aɗa waawi rokkude ɗeen kabaruuji e konte maa elektoronik to Portal Reende 

hakkunde leyɗeele walla e iimeel to contact@ipo.gov.ie.

HOL KO WAƊATA SO KUULAL NGAL WAƊAAMA?

So a heɓii kuulal ngam nawde leydi EU+ ngoɗndi, goɗɗi e hakkeeji maa ina 

ustee, yeru:

• Aɗa wonaa njiytaa e njaatigi e ɓurɗe mum ɓe feccere.

• a ɗalataake gollude walla rewde darasuuji.

Nawtoreede ndee ina foti waɗeede e nder lebbi 6 caggal nde leydi EU+ tabitini 

walla jaɓi ƴeewtaade ɗaɓɓaande maa.

So a nanngaama, haala maa ina jogoree ƴeewteede e yaawre. Nawtoreede 

maa ina foti yuɓɓineede e nder jonte 5. So tawii nawtoreede ndee waɗaaka 

e nder jonte 5, aɗa yaltinee e kasoo kadi. 

Haa jooni, nawtoreede maa ina yuɓɓinee e nder lebbi 6 tuggi ñalnde nde leydi 

EU+ tabitini walla jaɓi ƴeewtaade ɗaɓɓaande maa.

So tawii aɗa woni e kasoo ngam bonannda, waktuuji ɗi nawtoreede ɗii ina 

mbaawi ɓeydeede haa ɓura hitaande 1.

TEEŊTUƊUM! So a doggii walla a gollondiraani e laamu nguu, dumunna 

nawtoreede mo njogor-ɗaa oo ina waawi ɓeydeede haa ɓura duuɓi 3.

HOL KO WAƊATA SO A JAƁAANI KUULAL NAWTOREEDE 
NDEE?

So tawii ko leydi EU+ ngoɗndi woni ko 

ƴeewtotoo ɗaɓɓaande maa, a heɓat kuulal 

nawtoreede. Ngalɗoo kuulal anndintee hol 

leydi ndi nawtore-ɗaa.

So tawii a jaɓaani kuulal nawtoreede ngal, 

aɗa waawi rokkude daliilu maa e ñaawirdu 

nduu. Ɗuum woni ko wiyetee ɗaɓɓude 

wullitaango. So a wulliima kuulal, ñaawirde 

walla ñaawirdu waɗata kuulal timmungal. 

Dalillaaji tati tan ina ngoodi ngam wullitaade kuulal nawtoreede ndee:

• aɗa wiya ina luurdi e hakkeeji neɗɗanke maa so aɗa nawtee e ndiin 
leydi EU+ keeriindi

• ina woodi humpitooji kesi ɗi ngalaano e sahaa nde kuulal 
nawtoreede ngal ƴettaa, potnoongal battinnde e ngaal kuulal

• aɗa jogii ɓesngu e nder leydi EU+ ngoɗndi ndi potɗaa hawrutde 
e mum e nokku mum.

So tawii a waawaa ƴettude basiyaaɗo sariya maa, basiyaaɗo 

sariya ina ndokkee ngam wallude ma e wullitaango ngoo 

tawa a yoɓaani.

Aɗa wallitee e firoore haaloowo ɗemngal ngal mbaaw-ɗaa 

faamde, e nder ɗeeɗoo golle fof.

KO POT-ƊAA ANNDUDE E WULLITAANGO SO BATTE 
DARTINAAƊE E WULLITAANGO TESKINNGO HAWRAANI

Wakkati, holto e no wullitaango waɗirtee, ɗum faamnetee e nder kuulal 

nawtoreede ndokkaa e maa.

Ngam fuɗɗaade e maa, aɗa naamnee ngam hollitaade daliilu walla dalillaaji ɗi 

pot-ɗaa heɓde ngam heddaade e ndii leydi tawa wullitaango maa ina 

ƴeewtee. Ɗumɗoo noon ina anndaa ko wullitaango e dow batte dartinaaɗe.

Ñaawirde ndee ƴettat e nder lewru 1 so tawii aɗa foti heddaade e ndii leydi 

nde ñaawoore maa ina ƴeewtee.

So tawii ñaawirdu nduu fellitii wonde a fotaani heddaade e ndii leydi nde 

ñaawoore maa ndee ina ƴeewtee, aɗa waawi nawteede to leydi EU+ ndi 

nganndu-ɗaa ko kañum woni sabaabu ƴeewtaade ɗaɓɓaande maa, nde 

ñaawoore maa ndee ina ƴeewtee.

So tawii ñaawirdu nduu fellitii wonde aɗa foti heddaade e ndii leydi nde 

ñaawoore maa ndee ina ƴeewtee, ndeen ɓe mbiyat maa ko hol daliilu walla 

dalillaaji ɗi a jaɓaani kuulal nawtoreede ngal. Ndeen ñaawirdu nduu etoto 

rokkude ma kuulal e nder lewru 1 caggal nde kuulal ñaawoore ndee ƴettaa e 

batte dartinaaɗe.

So tawii wullitaango maa jaɓaaka, aɗa nawtee to leydi EU+ toppitiindi 

ƴeewtaade ɗaɓɓaande maa. Nawtoreede ndee ina foti waɗeede e nder lebbi 6 

caggal nde ñaawirdu nduu ƴetti kuulal mum cakkitiingal.

So tawii aɗa nanngaa jooni walla aɗa nanngaa e ko fayi arde, haala maa ina 

jogoree ƴeewteede e yaawre. Nawtoreede maa ina foti yuɓɓineede e nder 

jonte 5. So tawii nawtoreede ndee waɗaaka e nder jonte 5, aɗa yaltinee e 

kasoo kadi. Kono tan, nawtoreede maa ina yuɓɓinee haa jooni e nder lebbi 6 

tuggi ñalnde nde leydi EU+ toppitiindi ƴeewtaade ɗaɓɓaande maa jaɓi 

ɗaɓɓaande ndee.

TEEŊTUƊUM! Aɗa foti gollodaade e laamuuji so tawii leydi EU+ ngoɗndi ina 

jogii baawɗe ƴeewtaade ɗaɓɓaande maa.

HOL DOKKE NEƊƊO KEERIIƊE MOOFTETEE? 

Yiilooɓe leydi EU+ to ngon-ɗaa ɗoo mooftat heen 

humpitooji, ina hawti ko woni les koo:

• Kaayitaaji maa e ɗi tawtoraaɗo galle maa yahduɓe e 

maa (innde, ngenndi, ñalnde e nokku jibinannde). So 

tawii ko adii ɗuum a huutoriima inɗe e bayaanuuji 

ceertuɗi, ɓe naamnoto maa ko fayti e ɗuum.

• Kabaaru ko fayti e kaayitaaji ciftinorgal maa e kaayitaaji 

yah-ngartaa.

• Kala humpito ngoɗngo baawngo tabitinnde ko ngonɗaa koo, ko wayi no nate 

kooli maa.

• Bayaanuuji keewɗi ko fayti e kala tawtoraaɗo galle hoɗɓe e leydi EU+ ngoɗndi, 

ko wayi no bayaanuuji maɓɓe keeriiɗi, sahaa cakkitiiɗo mo njokkondir-ɗon, 

nokku maɓɓe e ngonka maɓɓe to bannge sariya .

• Bayaanuuji keewɗi ko fayti e kala kaayitaaji ɗi njogi-ɗaa baawɗi hoɗde ma e 

leydi EU+ so tawii ɗum ina haani e ngonka maa.

• Bayaanuuji dow ɗereeji kollitooji a janngii nder leydi EU+ ko ɓuri hitaande.

• Bayaanuuji ko fayti e leyɗeele ɗe njahru-ɗaa ngam yettaade ndii leydi.

• Ngonka maaɗa keeriika.

• Ñalnde kala ɗaɓɓaande ɓennunde ngam ndeenka hakkude leyɗeele ndee e 

batte ɗeen ɗaɓɓaanɗe.

HOL KO WONI HAKKEEJI MAA E KO YOWITII E DOKKE 
MAA KEERIIƊE?

Aɗa jogii hakke heɓde kala ko ndokku-ɗaa laamu nguu.

So tawii aɗa sikki won e dokke maa ɗe ngonaa laaɓtuɗe walla ɗe kuutoraaka 

no haanirta, aɗa waawi ɗaɓɓude heɓde dokke maa tawa aɗa jokkondiri 

e gardiiɗo dokke ɗee, ngam naamnaade dokke ɗe ngonaa laaɓɗe ɗee, ngam 

feewnude ɗe, walla dokke ɗe kuutoraaka no haanirta ngam momteede.

Aɗa waawi jokkondirde e gardiiɗo dokke e nder ndii leydi e huutoraade 

bayaanuuji gonɗi les ɗii.

International Protection Office, Immigration Service Delivery, 79-83 Lower 

Mount Street, Dublin 2, D02 ND99 or contact@ipo.gov.ie



PAƁAAWAL CAGGAL

Ndee deftere ko ngam bayaanuuji tan. Nde waɗataa e hoore mayre hakkeeji walla farillaaji. 

Fedde Dental Orop ngam Moolaare (EUAA) rokkii ko ɓurdi e ndee winndannde, e ƴellitaagol 

e waylude ndee deftere ko EUAA yamiri ɗum tan ngam Leyɗeele Jeyaaɗe e EU. EUAA jaɓataa 

hay batte walla tampere ngam laaɓal, loowdi, timmal, sariya walla nuunɗal bayaanuuji gonɗi 

e ndee deftere, ɗi Leyɗeele Jeyaaɗe e EU walla kala jeyaaɗe e leyɗe goɗɗe jogiiɗe hakke. Alaa 

e EUAA walla kala e neɗɗo golloowo e innde EUAA no waawi huutoraade humpitooji tawaaɗi 

e ndee deftere. 

© Fedde Dental Orop ngam Moolaare, 2025


	Slide 1: KO POT-ƊAA ANNDUDE E KUULAL NJUƁƁUDI MOOLAARE & EGGUGOL
	Slide 2: LOOWƊI
	Slide 3: HOL KO WAƊI NJAƁATTA NDEE DEFTERE?
	Slide 4: HOL KO WONI KUULAL JOWITIINGAL E NJUƁƁUDI MOOLAARE E EGGUGOL? 
	Slide 5: HOL KO WONI UMMITAL? 
	Slide 6: HAKKEEJI MAA NDE AƊA FADI KUULAL HOL LEYDI EU+ ƳEEWTOTOO ƊAƁƁAANDE MAA
	Slide 7: HAKKEEJI MAA NDE AƊA FADI KUULAL HOL LEYDI EU+ ƳEEWTOTOO ƊAƁƁAANDE MAA (FECCERE 2)
	Slide 8: HOL TO POT-ƊAA HOƊDE NDE AƊA FADI KUULAL HOL LEYDI EU+ ƳEEWTOTOO ƊAƁƁAANDE MAA?
	Slide 9: HOL BINNDANƊE POTƊAA HOLLIRDE?
	Slide 10: HOL KO DOOLƊINII ROKKUDE NATE KOOLI MAA E NATAL MAA?
	Slide 11: HOL KO WONI BATTE MUM SO A HUUTORAAKI FARILLAAJI MAA?
	Slide 12: HOL KO FADDUGOL FIRTI?
	Slide 13: HOL NO LAAMU NGUU ƳETTIRTA HOL LEYDI EU+ ƳEEWTOTOO ƊAƁƁAANDE MAA?
	Slide 14: HOL NO LAAMU NGUU ƳETTIRTA HOL LEYDI EU+ ƳEEWTOTOO ƊAƁƁAANDE MAA? (FECCERE 2 NDE 3)
	Slide 15: HOL NO LAAMU NGUU ƳETTIRTA HOL LEYDI EU+ ƳEEWTOTOO ƊAƁƁAANDE MAA? (FECCERE 3 NDE 3)
	Slide 16: AƊA WAAWI YEEWTIDEEDE NGAM WALLUDE FAAMDE HOL LEYDI EU+ ƳEEWTOTOO ƊAƁƁAANDE MAA
	Slide 17: AƊA WAAWI YEEWTIDEEDE NGAM WALLUDE FAAMDE HOL LEYDI EU+ ƳEEWTOTOO ƊAƁƁAANDE MAA (FECCERE 2)
	Slide 18: MBELE YEEWTERE INA WAƊEE SAHAA KALA?
	Slide 19: HOL HUJJA KA MBAAW-ƊAA ROKKUDE NGAM HOLLIRDE AƊA JOGII ƁESNGU E NDER LEYDI EU+ NGOƊNDI?
	Slide 20: HOL NO GOLLE ƊEE NJOGORI JUUTDE? 
	Slide 21: HOL KO WONI SO TAWII A ƊAƁƁIINO NDEENKA HAKKUNDE LEYƊEELE E NDER LEYDI EU+ NGOƊNDI?
	Slide 22: HOL KO WAƊATA SO KUULAL NGAL WAƊAAMA?
	Slide 23: HOL KO WAƊATA SO A JAƁAANI KUULAL NAWTOREEDE NDEE?
	Slide 24: KO POT-ƊAA ANNDUDE E WULLITAANGO SO BATTE DARTINAAƊE E WULLITAANGO TESKINNGO HAWRAANI
	Slide 25: HOL DOKKE NEƊƊO KEERIIƊE MOOFTETEE? 
	Slide 26: PAƁAAWAL CAGGAL

